
Pregledni naucni rad
Safvet Halilovi¢'

SEJH JUSUF EL-KARADAVI I PRAVAC
VESATIJJE — ISLAMSKE RAVNOTEZE I
UMJERENOSTI

Sazetak

Sejh Jusuf el-Karadavi je istaknuti savremeni islamski
ucenjak, pravnik, pisac i erudit. Autor je preko dvije stotine knjiga
i studija o islamu, islamskom zakonodavstvu (fikh i fetve), kulturi,
civilizaciji, etici, odgoju i obrazovanju. Predsjednik je Svjetske
unije islamskih ucenjaka, Evropskog vijeca za fetve i istraZivanja
te clan brojnih drugih islamskih naucnih i internacionalnih
asocijacija. Poznat je kao pobornik srednjeg ili umjerenog pravca
(el-wesatiyya el-islamiyya) u tumacenju islama, njegovih ucenja,
propisa i odredbi. To je pravac koji ne dopusta bilo kakav
ekstremizam, ali, istovremeno, ne dozvoljava ni opustenost u vjeri.
Zahvaljuju¢i toj cinjenici Sejh El-Karadavi uZiva povjerenje
ogromnog broja muslimana diljem zemaljske kugle, od Indonezije
do Maroka, od Juzne Afrike do Rusije, a posebno medu
muslimanima koji Zive u zemljama zapadne Evrope i Amerike. Sva
njegova djela prozZeta su idejom vesatijje, Sto bi se moglo prevesti
kao islamska sredisnjost. U takvom pristupu tumacenju islama
nema mjesta ekstremizmu ili pretjerivanju bilo koje vrste.

S druge strane, kao sto El-Karadavijev pristup islamu ne
dopusta ekstremizam, istovremeno ne dozvoljava ni opustenost,
proizvoljnost ili tumacenje islama ,,po narudzbi* ili, pak, zarad
necijeg hatora, interesa, naklonosti ili zadovoljstva. El-Karadavi
Cesto naglasava da je BoZije zadovoljstvo iznad bilo cijeg drugog.
Opusteno, neodgovorno i tendenciozno tumacenje islama veoma je
opasno i Stetno za muslimanski ummet. To je, zapravo, jedna od
najvecih opasnosti za muslimane savremenog doba i upravo zbog
toga El-Karadavi Cesto istice da je dovodenje u sumnju islamskih

konstanti (et-teskik fi thewabit el-islam), tj. relativiziranje i
diskreditiranje onoga Sto je trajno i nepromjenjivo u islamu,
mnogo opasno za islam i muslimane. Vjerovatno zbog takvih
shvatanja, ovaj istaknuti ucenjak nije dobrodosSao u krugove, bilo
na Zapadu ili na Istoku, koji bi htjeli mijenjati ili, na neki nacin,
prekrajati islam. Medutim, to nimalo nije umanjilo velicinu Sejha
El-Karadavija i respekt koji prema njemu osjecaju milioni ljudi
diljem svijeta. U ovom radu se razmatraju glavna obiljeZja El-
Karadavijevog pristupa u tumacenju islama.

Kljuéne rijeéi: Jusuf el-Karadavi, vesatijja, sredi$njost, umjerenost

Kratak uvod u zivotni put Sejha Jusufa el-Karadavija

Sejh Jusuf el-Karadavi je roden u mjestu Sift-Turab, nedaleko
od grada Mehalla el-Kubra, u provinciji El-Garbijja, u Egiptu. To
je jedno drevno naselje, gdje je ukopan posljednji Poslanikov,
s.a.v.s., ashab koji je umro u Egiptu, Abdullah ibn el-Haris ez-
Zubejdi, kako biljezi istaknuti ucenjak 1 biograf Ibn Hadzer el-
'Askalani. El-Karadavi je roden 9. septembra 1926. godine i u tom
mjestu je proveo svoje djetinjstvo. Ucenje Kur'ana napamet
(hafizluk) zavrsio je prije nego §to je navrsio deset godina.

Upisao se u skolu pri ¢asnom El-Azharu. Tu je osnovno i
srednje obrazovanje zavrSio kao jedan od najboljih daka. Uz
svjedocanstvo o zavrSenoj srednjoj Skoli, dobio je priznanje uprkos
¢injenici da je u tom razdoblju bio hapSen zbog politickih
uvjerenja.

Nakon toga se upisao na Fakultet Usuluddin na univerzitu El-
Azhar, na kojem je Skolske 1952/53. godine stekao diplomu o
visokoj spremi. Tad je uz diplomu dobio i priznanje za postignuti
rezultat tokom Skolovanja.

Nakon toga je, 1954. godine, uz steCeno nau¢no zvanje i
licencu za rad u nastavi, dobio i priznanje za osvojeno prvo mjesto
u konkurenciji svrSenika viSe fakulteta kao najbolji student, a
tokom 1958. godine je stekao diplomu Instituta za visokoSkolske
studije iz arapskog jezika i knjizevnosti. Uvodne postdiplomske
studije, koje odgovaraju magistarskom stepenu, na Odsjeku za
studije iz oblasti Kur'ana i sunneta Fakulteta Usuluddin, zavrsio je
1960. godine. Doktorirao je, odbranivsi tezu takoder uz najvisu
ocjenu, na temu Zekat i njegovi utjecaji u rjeSavanju drustvenih
problema, koju je stekao na istom fakultetu 1973. godine.

